
   Инçет çунать,

Хĕп-хĕрлĕ пушар евĕр.

Хĕвел анăçалла анса пырать.

Маттур çынна ан вăрçăр ним пĕлмесĕр,

Вăл паттăр ĕç хăйне валли шырать.



Усал ĕçпе нихçан та вăл туслашмĕ,

Вăл сутмĕ нимшĕн те пуласлăхне.

Пур-çукшăн вăл хытпăрçа пек сутлашмĕ,

Вăл сунĕ ăраскал çеç кашнине.



Вăл халăхшăн та пулĕ чăн ертӳçĕ,

Йывăрлăхра пуç усмĕ мĕскĕн пек.

Пулсассăн та хăй пурнăçĕ пит йӳçĕ,

Теприншĕн парĕ хăй вăйне вăл пĕтĕмпех.



Инçет çунать.

Хĕп-хĕрлĕ пушар евĕр.

Тавралăха çап-çутă çутатать.

Тен, маттур çын хăйне те шеллемесĕр,

Çунса, пире малашлăх кăтартать.

